
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Maqolada qishloq xo‘jaligida suv resurslaridan foydalanish, suv tanqisligining shakllanishi hamda rivojlangan 
xorijiy davlatlarning samarali suv taqsimoti tajribalari tahlil qilingan. Orol dengizi fojeasi boshqa daryolardagi ekologik 
inqirozlar bilan solishtirilib, transchegaraviy suv resurslari boshqaruvi dolzarb masala sifatida ko‘rsatiladi. Kaliforniya, Xitoy, 
Misr va boshqa hududlardagi suv taqchilligi tajribalari hamda narx mexanizmlariga asoslangan taqsimotning afzalliklari 
yoritilgan. Tadqiqot natijalari suv resurslaridan oqilona foydalanish hamda iqtisodiy mexanizmlarni takomillashtirish 
zarurligini asoslaydi.

Kalit so‘zlar: Suv resurslari, qishloq xo‘jaligi, transchegaraviy suvlar, suv taqchilligi, samarali taqsimot.
Abstract. The article analyzes the use of water resources in agriculture, the emerging global water scarcity, and the 
experience of developed countries in efficient water allocation. The Aral Sea disaster is compared with ecological crises 
in other river basins, emphasizing the importance of transboundary water management. Case studies from California, 
China, and Egypt illustrate the impacts of overuse and the relevance of pricing mechanisms in water distribution. The 
findings highlight the need for rational water management, the adoption of advanced technologies, and improved 
economic tools to ensure sustainable agricultural water use.

Keywords: Water resources, agriculture, transboundary waters, water scarcity, efficient allocation.
Аннотация. В статье рассматриваются вопросы использования водных ресурсов в сельском хозяйстве, 
формирование дефицита пресной воды и опыт развитых зарубежных стран по эффективному распределению 
водных ресурсов. Аральская катастрофа сопоставляется с экологическими кризисами других рек, подчёркивая 
актуальность управления трансграничными водами. На примерах Калифорнии, Китая и Египта показано влияние 
перерасхода воды и преимущества ценовых механизмов распределения. Результаты исследования подтверждают 
необходимость рационального использования водных ресурсов и совершенствования экономических 
инструментов в условиях растущего водного дефицита.

Ключевые слова: Bодные ресурсы, сельское хозяйство, трансграничные воды, дефицит воды, эффективное 
распределение.

K I R I S H
Insoniyatning butun tarixi tabiiy resurslar uchun kurashdan iborat. Aynan bu kurash jahonda 

harakatlantiruvchi kuch va belgilovchi omildir. Hayot suvda vujudga kelgan va suvsiz davom ettirib boʻlmaydi. 
Kurrai zaminning 70 foizi suvdan iborat, faqatgina 3 foiz suv zahiralari chuchuk suv hissasiga toʻgʻri keladi, 
bu taxminan 2,4 mlrd km3ni tashkil etadi. Chuchuk suv jamiyat hayoti va ishlab chiqarish tizimlari uchun juda 
muhim hisoblanadi. 

Dunyo aholisi sonining koʻpayib borishi tabiiy resurslar uchun kurashning keskinlashishiga olib keldi, 
natijada suv resurslariga talabning oshishi, suv inshootlariga bosimning ortishi, suv obyektlariga antropogen 
taʼsirning ortishi, oxir-oqibat suv resurslarining kamayishi, sifatining pasayishi va suv taqchilligiga olib kelgan.

Antropogen taʼsir natiyjasida yuzaga kelgan shunday suv tanqisligi sabab, XX asrda eng katta fojea - 
Orol fojeasi yuz berdi. Markaziy Osiyoning ikkita daryosi - Amudaryo va Sirdaryoning oqimidan sugʻorish 
uchun foydalanish, shuningdek, ushbu manbalardan suv isteʼmolining boshqa turlari va ularga taʼsiri natijasida 
pirovardida Orol dengizi maydoni tez qisqara boshladi.

Biroq, Orol ekologik halokati yirik daryolar oqimining salmoqli qismidan iqtisodiy foydalanish natijasida 
yuzaga kelgan yagona va birinchi emas, garchi u koʻlami va ayanchli oqibatlari boʻyicha barcha analoglardan 
ustun boʻlsa ham. Aslida Orol fojeasi koʻrinishidagi birinchi ekologik falokat AQShda 1950-yillarning boshlarida 
Kolorado daryosi bilan yuzaga kelgan, ammo bu holat jamiyatda jiddiy eʼtiborni jalb qilmagan, chunki insoniyat 
tabiatni zabt etish ishtiyoqida yashagan va bundan tashqari, Kolorado daryosi Orol dengizi singari yopiq suv 
obyektiga emas, balki okeanga quyiladi. Bu esa oʻzgalarning tashvishlanishiga sabab boʻlmagan. Kolorado 
daryosida 10 ta toʻgʻon qurilishi va sugʻorish uchun suvning tortib olinishi natijasida daryoning quyi oqimidagi suv 
resurslarining 1922 yildagi 9 milliard m3 lik hajmining 1950-yillarga qadar yiliga 2–3 milliard m3 ga qisqarishiga 
va 1965-yilda amalda toʻxtashiga olib keldi [1]. Daryoda suv faqat nooddiy koʻp yogʻingarchiliklar tufayli yuzaga 
kelgan.

Xitoyda ham shunday ofat Xuanxe daryo deltasida yuzaga kelmoqda. 1980-1989-yillarda daryoning 
quyi oqimidagi Lijin gidrologik stansiyasida yiliga nol oqimi boʻlgan kunlar soni 36 kunni, 1990–1997-yillarda 
sugʻorish uchun suv olish natijasida 226 kunni tashkil etgan [2]. Shunday fojealarning navbatdagisini Nil 
daryosida koʻrish mumkin, bu daryoning oʻzani boshida suv oqimi Asvan baland toʻgʻoni qurilishidan avvalgi 
yiliga 32 milliard m3 boʻlsa, bugungi kunda yiliga 1,8 milliard m3 gacha pasaygan. Gang daryosida suv oqimining 
halokatli pasayishi va quruq mavsumda qurib ketishi qayd etilgan. Xuddi shunday taqdir boshqa kichikroq 
daryolarni ham kutmoqda, masalan, Yaqin Sharqdagi Iordaniya daryosi[3]. 

Bu kabi barcha ofatlarning oqibatlari Orol bilan solishtirganda biroz yumsha-tiladi, chunki sanab oʻtilgan 
va tartibga solinadigan boshqa yirik daryolar Sirdaryo va Amudaryo kabi yopiq suv omboriga emas, balki 
Jahon okeaniga quyiladi. Biroq, masalan, Nil daryosi deltasida oqimning keskin qisqarishi allaqachon uning 
asta-sekin vayron boʻlishiga va chekinishiga, ekotizimining buzilishiga olib keldi. Organik moddalari oziq-
ovqat sifatida xizmat qilgan Nil loyini olib tashlashning toʻxtatilishi tufayli Nildagi tijorat baliq turlari soni 47 
turdan 17 turga kamaydi va Oʻrta yer dengizining sharqiy qismidagi sardina zahiralari 83% ga kamaydi. Dunyo 
oʻrtacha koʻrsatkichlaridan farqli ravishda Oʻzbekistonda turli yillarda suvdan foydalanish darajasiga qarab suv 
resurslarining 88-92% qismi qishloq xoʻjaligida sugʻorish maqsadlarida foydalanilgan [7].

1-jadval. Mamlakatlar bo‘yicha suv tanqisligi misollari
Mamlakat Muammo Sabab Oqibat

AQSh (Kolorado) Oqimning to‘xtashi Sug‘orish, to‘g‘onlar Delta yemirilishi
Xitoy (Xuanxe) 0 oqimli kunlar Sug‘orish Daryo qurishi
Misr (Nil) Oqimning pasayishi Asvan to‘g‘oni Ekotizim yemirilishi
O‘zbekiston respublikasi 88-92% suv q/x ga Samarasiz sug‘orish Orol fojeasi

Mavzuga oid adabiyotlar sharhi. Suv resurslaridan foydalanish bo‘yicha dunyo miqyosidagi ilmiy tadqiqotlar 
chuchuk suvning cheklanganligi va antropogen bosimning ortishi global ekologik barqarorlikka ta’sir ko‘rsatadi. 
Masalan, Gleick XXI asr boshidan boshlab chuchuk suv resurslarining ekspluatatsiyasi ekotizimning tabiiy 
tiklanish imkoniyatidan tezroq ketayotganini ta’kidlaydi [8]. Xitoyda suv tanqisligining kuchayishi ham global 
jarayonning bir ko‘rinishi bo‘lib, Xia Jun va Chen Xuanxe daryosining quyi oqimida suv olish hajmining ortishi 
natijasida daryoning mavsumiy ravishda butunlay qurib qolishi holatlarini ilmiy tahlil qilgan [9]. Ular buni tartibga 
solinmagan sug‘orish siyosati va aholi zichligining ortishi bilan bog‘laydi.

Global ekologik xavf sifatida suv tanqisligi masalasini Brown va Ayres ham alohida ta’kidlaydi. Ularning 
fikricha, aholi sonining o‘sishi, qishloq xo‘jaligi maydonlarining kengayishi va sanoatlashtirish jarayonlari tabiiy 
suv zaxiralariga bosimni bevosita kuchaytirmoqda [10].

Transchegaraviy suv resurslari bo‘yicha yirik xalqaro hisobotlardan birida IGRAC dunyodagi sug‘orish 
uchun foydalaniladigan suvlarning 60 foizdan ziyodi 310 transchegaraviy daryo va 592 xalqaro yer osti 
suv qatlamlariga to‘g‘ri kelishini ma’lum qilgan [11]. Bu ko‘rsatkich suvni adolatli taqsimlash va davlatlararo 
hamkorlikning strategik ahamiyatini ochib beradi.

Suvdan foydalanish bo‘yicha tarixiy va statistik tahlillarda Shiklomanov va Balonishnikova XX asr 
davomida global suv iste’molining bir necha baravar oshganini, iste’mol qilinayotgan suvning katta qismi qayta 
tiklanmaydigan tarzda yo‘qotilayotganini ko‘rsatadi [12].

T A D Q I Q O T  M E T O D O L O G I YA S I
Tadqiqot metodologiyasi ilmiy manbalar, xalqaro hisobotlar, statistik ma’lumotlar va ilmiy maqolalar tahlil 

qilinib, suv tanqisligi tendentsiyalari va jahon tajribalari taqqoslandi. Orol fojeasi boshqa daryo havzalaridagi 
ekologik inqirozlar bilan solishtirildi. AQSh, Xitoy, Misr va boshqa davlatlarning suv boshqaruvi tajribalari o‘zaro 
taqqoslandi. Olingan ma’lumotlar suv tanqisligi sharoitida narx mexanizmining ta’siri sodda talab funksiyasi 
yordamida modellashtirilib, proporsional taqsimot va narx mexanizmlari samaradorligi qiyosiy baholandi.

Tahlil va natijalar. Suv resurslarining yoʻqotilishi koʻp boʻlgan holatda, suv resurslaridan samarali 
foydalanishda yana bir muammoli holat transchegaraviy suv resurslarining adolatli taqsimlash masalasi juda 
dolzarb hisoblanadi. Hozirgi kunda jahondagi sugʻorish uchun foydalanish mumkin boʻlgan suv resurslarining 60 
foizdan ortigʻi transchegaraviy suv havzalarida, jumladan, 310 transchegaraviy daryo va 592 transchegaraviy 
suv resurslari olish mumkin boʻlgan qatlamlarda joylashgan [4]. Bu raqamlar daryo va suv resurslarini adolatli 
taqsimlash borasida jahon mamlakatlarida oʻziga xos tajriba shakllanganligini koʻrsatadi.

Tadqiqotchilar Shiklomonov va Balonishnikovalarning tadqiqotlariga koʻra, “1900-yilda 579 km3 suv isteʼmol 
qilingan boʻlsa, undan 331 km3 qismi, 2000-yilga kelib 3973 km3 suv isteʼmol qilingan boʻlsa, undan 2182 km3 
qismi qayta tiklanmay-digan tarzda sarflangan”[5]. Bu mos ravishda 57,16%ni va 54,92%ni tashkil etgan.

2-jadval. Dunyo bo‘yicha suv iste’moli va yo‘qotish dinamikasi
Yil Umumiy iste’mol (km³) Qayta tiklanmaydigan yo‘qotish (km³) Ulushi (%)

1900 579 331 57,16%

2000 3973 2182 54,92%

1986-1991-yillarda AQShning Kaliforniya shtatida barcha yer maydoniga mos ravishda proporsional 
taqsimotdan foydalanilgan[6]. Bunday holatda suv isteʼmolchilariga belgilangan miqdorda suv yetkazib 
beriladi, taʼminot uzilib qolmaydi, yetmasa-da suv resurslari boʻladi, ammo bu usulning kamchiligi suv tejovchi 
texnologiyalardan foydalanishga qiziqish yoʻq.

3-jadval. Kaliforniya suv taqsimoti tajribasi

Yillar Taqsimot usuli Afzallik Kamchilik

1986–1991 Proporsional taqsimot Barqaror ta’minot Tejashga rag‘bat yo‘q

1992–hozir Narx mexanizmi Tejamkorlik oshdi Ba’zi fermerlar uchun qiyin

Tadqiqotlar davomida oʻrganilgan, suvni taqsimlash sxemalari va tegishli yoʻqotish darajalari turli xorijiy 
tadqiqotchilar tomonidan turli metodologiyaga asoslangan holda oʻrganib chiqilgan, bunda narxlarni tartibga 
solish bilan taqqoslangan. Shuningdek, tadqiqotchilar narxlarni tartibga solish suv tanqisligi sharoitida suv 
taqsimlashdagi afzal usul deb hisoblashadi. Biroq, agar biron sababga koʻra, narxlarni tartibga solishdan 
foydalanish mumkin boʻlmasa, unda miqdoriy taqsimot sxemalaridan qaysi birini tanlash kerak boʻladi. Odatda 
keltirilgan qisman muvozanat modeli doirasida turli xil taqsimot turlari ijtimoiy farovonlikka qanday taʼsir qilishi 
tahlil qilindi.

Deylik, har bir suv isteʼmolchisi k (k=1, ..., n) oʻz suv isteʼmoli darajasini maksimallashtirgan holda p baholi 

sharoitda quyida keltirilgan chiziqli tarif asosida  deb belgilaydi:

,
bu yerda, T - davr (oy, yil) 

Suv isteʼmolidan lahzalik manfaat (·) ortib borayotgan va qatʼiy botiq funksiya deb qabul qilinadi. 
Tushunarli boʻlishi uchun biz barcha isteʼmolchilar oʻzlarining suv isteʼmoli boʻyicha baholariga koʻra oʻsish 

tartibida tartiblangan deb faraz qilamiz, yaʼni <...< . Bundan tashqari, soddalik uchun biz davr 
uzunligini birga teng deb hisoblaymiz.

Topshiriqni bajarishda cheklovlar boʻlmagan taqdirda suv isteʼmolchilar tekislangan isteʼmol traektoriyasini 

afzal koʻrishi aniqlandi: , bu yerda,  - tenglamaning yechimi

Suv isteʼmolining topilgan qiymatlarini masalaning (1.1) maqsad funksiyasiga almashtirib, barcha 
isteʼmolchilarni umumlashtirib, biz iqtisodiyotdagi umumiy isteʼmolchi profitsitini aniqlash imkoniga ega boʻlamiz:

Barcha isteʼmolchilar uchun  masalalarning yechimlarini umumlashtiramiz va cheklovlarsiz umumiy suv 
sarfini topamiz, biz buni X bilan belgilaymiz. Haqiqiy taʼminot maʼlum X ning bir qismi β (0 < β < 1) deb faraz 
qilib, suv resurslari tanqisligi holatini tadqiq etamiz. Narxning oshishi bilan tanqislikni bartaraf etish uchun yalpi 

talab βX ga teng boʻladigan  tarifini topish kerak, yaʼni  tenglamaning yechimi quyidagicha koʻrinishda 
boʻladi:

Natijada topilgan tarif  va (1.2) tenglamadan topilgan xk  talab miqdorini maqsad funksiyaga 

almashtirib, k:CSk(  isteʼmolchining ortiqcha isteʼmolini aniqlaymiz. Tariflarning oshishi suv taʼminoti 
kompaniyalariga qoʻshimcha daromad olish imkonini berishi shubhasiz. Bu shuni anglatadiki, agar, dastlabki 
holatda suv taʼminoti korxonalari xarajatlarni qoplaydigan tarzda tariflar belgilangan boʻlsa, endi korxonalar 
foyda koʻrdi va bu foyda isteʼmolchilarning kompensatsiyasi uchun ishlatilishi mumkin. Keyin ushbu 
kompensatsiyalarni hisobga olgan holda isteʼmolchi profitsiti shakllanadi.

Suv narxining oshishi bilan iste’molning o‘zgarishini oddiy misol tariqasida ko‘rsatib o‘tamiz. Faraz qilaylik: 
Suvga umumiy talab X = 1000 m³, 
Mavjud suv miqdori – 700 m³, yani (β = 0,7), 
10 ta iste’molchi mavjud.
Talab funksiyasi: x = (100 − p)
Hisoblash:
10(100 − p) = 700, bundan p = 30.
Natija: narx 30 ga yetganda umumiy iste’mol 700 m³ ga tushadi va tanqislik bartaraf etiladi.
Yuqoridagi hisob-kitoblar natijasidan koʻrinib turibdiki, suv resurslarini samarali taqsimlashda xorijiy 

mamlakatlarda turli xil tadbirlar amalga oshirilgan va vaqt oʻtishi bilan ular ichidan ilgʻor variantlari tanlanib 
olingan. Jumladan, iqtisodiyotning muhim qonunlaridan talab va taklif qonunlariga asosan istalgan tovar 
(yoki resurs)ga talabning oshishi oʻz navbatida uning bahosini oshirishi lozim. Suv resurslariga ham shunday 
munosabatda boʻlish unga boʻlgan munosabatni oʻzgarishiga olib kelishi tayin.

X U L O S A  V A  T A K L I F L A R
Xulosa o‘rnida shuni aytish mumkinki, antropogen taʼsir sabab yuzaga kelgan Orol fojeasi koʻlami va 

ayanchli oqibatlari boʻyicha barcha analoglardan ustun boʻlib, insoniyat tarixida avval ham yuz bergan. 
Bunday fojealar AQShda Kalorado daryosi, Xitoyda Xuanxe daryosi, Misrda Nil daryosi deltalarida ham yuz 
bergan. Ular Orol dengizi fojeasidan farqli ravishda yopiq suv inshoatiga quyilmaydi.

Jahondagi sugʻorish uchun foydalanish mumkin boʻlgan suv resurslarining 60 foizdan ortigʻi 
transchegaraviy suv havzalarida, jumladan, 310 transchegaraviy daryo va 592 transchegaraviy suv resurslari 
olish mumkin boʻlgan qatlamlarda joylashgan.

Dunyoda suv resurslaridan insoniyat tomonidan foydalanish natijasida XXI asrda isteʼmol miqdori oshib 
ketgan va turli ssenariylar boʻyicha taxminan 2025-2035 yillar oraligʻida chuchuk suv resurslari miqdori 
taqchilligi kuchli sezila boshlaydi.

